
 Kitaorang, iboe, ada takoet sekali melanggar kasoetjian roemah tangga. Tapi kaloe kaoe dateng padakoe di sini, nistjaja kaoe nanti merasaken sendiri, ka'adahan kitaorang ada sedikit koeno, djika maoe dibandingken dengen waktoe sekarang.

 Di negri asing tempat kadiamankoe, iboe, akoe dapet denger banjak sekali dari hal ajah poenja klakoean, lebi dari apa jang akoe telah taoe, koetika masi ada di dampingmoe.

 Ia ada terkenal sabagi orang jang soeka berpoewas-poewasan, dan banjak sekali perkara kedji telah sampe di koepingkoe, jang menjeritaken prihal ajah bersama satoe prampoean. Dalem melakoeken ini hal, akoe poenja soeami dan kaponakan poen, ada sama seperti soedaranja.

 Kamaren malem kitaorang doedoek di kita poenja loge dalem roemah komedi. Samantara itoe akoe dapet liat di laen loge, jang berhadapan pada kita-orang, satoe prampoean moeda jang tjantik sekali, sembari matanja sanantiasa mengintjer padakoe.

 Waktoe pauze, salagi akoe memesan

